
 <<Մինչև 3 հա հողատարածքներում կաթիլային, անձրևացման ոռոգման համակարգերի ներդրման դեպքում ջրօգտագործողներին ոռոգման ջրի վարձավճարի փոխհատուցման ծրագիրը հաստատելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ

	1. ՀՀ ֆինանսների նախարարություն


	01.10.2021թ.

	
	N 01/8-1/15905-2021

	1. Նախագծի վերաբերյալ առաջարկվել էր ուսումնասիրել ներկայում գործող «Ոռոգման արդիական համակարգերի ներդրման համաֆինանսավորման» ծրագրի (որը գործում է 2018թ. սկսած) շրջանակներում արդեն իսկ ներդրված ոռոգման արդիական համակարգերի փորձի արդյունքների արդյունավետությունն ու անհրաժեշտությունը՝ ֆինանսական և տնտեսական տեսանկյունից, մասնավորապես՝ վերհանել վերջինիս իրականացման ընթացքում գրանցված արդյունքները, ի հայտ եկած խնդիրներն ու թերությունները, տնտեսապես արդարացվածության առումով գնահատել, թե ոռոգման արդի համակարգերի ներդրման ծախսերը և վարձավճարների 5 տարի ժամկետով փոխհատուցումը ինչ ներգործություն կունենա թե ջրօգտագործողի և թե պետական բյուջեի ծախսերի վրա:
Վերոնշյալի մասով կից ամփոփաթերթում նշվել է, որ միջին գնահատականներով 1 հա հողատարածքում ամբողջական կաթիլային ոռոգման համակարգ ներդնելու համար միջին գնահատականներով (կախված որակից գները տատանվում են) ծախսը կազմում է 1.5 մլն դրամ, իսկ համակարգի ներդրումից հետո 1հա-ի հաշվով ջրի միջին ծավալը 4.0 հազ.մ3 -ի դեպքում ծախսը կկազմի 44.0 հազ. դրամ (11 դրամ/մ3), որը տարեկան առումով կկազմի ներդրման ծախսերի 2.9 %-ը: 
Այդ առումով հայտնում ենք, չի բացահայտվում թե առաջարկվող աջակցությունը և շահառուների սպասվող ծախսերը ինչքանով են փոխկապված միմյանց հետ (ներդրման ծախսերի 2.9 %-ի փոխատուցումը ինչպես է խթանելու ջրօգտագործողներին՝ ոռոգման արդի համակարգերի ներդրման համար), քանի որ Ծրագրով ներկայացվում է ստանդատ մոտեցում, մինչդեռ կաթիլային համակարգերի ներդրման ծախսերը՝ կախված մշակաբույսերի տեսակից որոշակի տարբեր են:
      Առաջարկում ենք նաև դիտարկել Ծրագրով նախատեսված վարձավճարի՝ պետության կողմից փոխհատուցվող 100% սահմանաչափի նվազեցնելու նպատակահարմարությունը՝ վարձավճարի մասով նախատեսելով նաև շահառուների սեփական մասնակցություն, որպեսզի վերջիններս ոռոգման ջուրը խնայողաբար և/կամ նպատակային օգտագործելու հարցում, ցանկացած դեպքում, ունենան նաև ֆինանսական շահագրգռվածություն, ինչպես նաև պետական աջակցության մասով նախատեսել ելքի ռազմավարության հավասարաչափ նվազման մոտեցում, գուցեև առավել երկար ժամանակահատվածով, որը թույլ կտա տնտեսվարողներին ադապտացվել պետական օժանդակության նվազմանը:

	Ընդունվել է մասամբ:

Ծրագիրն իր բովանդակությամբ և իր բնույթով ունի ոչ միայն սոցիալական ուղղվածություն, այլ այն տնտեսական իր լծակներով կօգնի համեմատաբար նվազեցնելու մեկ միավոր ջրի ծավալին ընկնող ծախսերը, որն իր հերթին միջնաժամկետ հատվածում կթեթևացնի ՋՕԸ-երի ֆինանսական բեռը:
Կաթիլային և/կամ անձրևացման ոռոգման արդի համակարգերն իրենց բնույթով ներկայացնում են ճնշումային խողովակաշարերի առկայություն, այլ ոչ թե բաց ոռոգման համակարգեր, որը հնարավորություն է տալիս հաշվառել ջրի ծավալը:
Ինչ վերաբերում է ֆինանսական բեռին, ապա ծախսվող գումարների բեռը ընկնում է շահառուի վրա, քանի որ միջին գնահատականներով 1 հա հողատարածքում ամբողջական կաթիլային ոռոգման համակարգ ներդնելու համար միջին գնահատականներով (կախված որակից գները տատանվում են) ծախսը կազմում է 1.5 մլն դրամ: Անհրաժեշտ է նշել, որ 1 հա հողատարածքում ջրի միջին ծավալը կազմում է 4.0 հազ.մ3 ջուր: Հաշվարկները վկայում են, որ նույնիսկ փոխհատուցման դեպքում առկա է ֆինանսական տարբերություն: 
Մինչև առաջարկվող ծրագրի մեկնարկը ներդրումներ կատարողները արդեն իսկ օգտվում են պետության կողմից տրվող սուբսիդիաներից, քանի որ տարբեր տարածաշրջաններում ունենալով տարբեր ինքնարժեք, ջրի 1 միավորին ընկնող արժեքը պետությունը սուբսիդավորվում է ՋՕԸ-ին:
ՀՀ էկոնոմիկայի նախարարությունը ներկայացրել է ջրօգտագործողների կողմից արդեն իսկ ներդրված ոռոգման արդիական համակարգերի մասով իր դիրքորոշումը (կցվում է):
Ջրային կոմիտեն հարցում է կատարել ջրօգտագործողների ընկերություններին՝ մինչև 3 հա հողատարածք ունեցող կաթիլային համակարգով ոռոգում իրականացնող և պոտենցիալ ներդրողների վերաբերյալ: Վերջիններիս կողմից ներկայացված փաստացի տվյալների համաձայն ջրօգտագործողների ընկերությունների կողմից կաթիլային համակարգով ոռոգվող շուրջ 250.0 հազ. հա հողատարածքների համար օգտագործվում է շուրջ 980.0 հազ.մ3 ջուր: Նախնական տվյալներով կաթիլային ոռոգման համակարգ ներդրողները կօգտագործեն շուրջ 88.5 հազ.մ3 ջուր 22.14 հազ. հա հողատարածքի համար:

	2. Նախագծով նախատեսվող ծրագրի փոխհատուցման ենթակա գումարները հատկացվելու են «Ոռոգման համակարգի առողջացում» ծրագրի «Ոռոգման ծառայություններ մատուցող ընկերությունների ֆինանսական աջակցության տրամադրում» միջոցառման շրջանակներում: Այս կապակացությամբ առաջարկում ենք նույն կետում ամրագրել, որ գումարների փոխհատուցումը նախատեսվում է տրամադրել նշյալ միջոցառման գծով պետական բյուջեով նախատեսված գումարների շրջանակներում՝ նախատեսելով ներդրվող արդիական համակարգերին վերաբերվող ոչ ֆինանսական (արդյունքային) ցուցանիշներ:
	Ընդունվել է:


	3. Ծրագրի 2-րդ բաժնի 3-րդ կետում նշված է, որ ներկայումս կաթիլային, անձրևացման ոռոգման համակարգով ոռոգվող շուրջ 250.0 հա հողատարածքների համար օգտագործվում է 980.0 հազ.մ3 ջուր, իսկ նախնական տվյալներով ապագայում կանխատեսվող շուրջ 22.0 հազ. հա հողատարածքի համար նշված համակարգը ներդրողները կօգտագործեն շուրջ 88.5 մլն. մ3, որի արդյունքում ոռոգման ջրի սպառման ծախսը կնվազի 2-3 անգամ: Այս կապակցությամբ նշենք, որ պետական բյուջեի «Ոռոգման արդիական համակարգերի ներդրման համաֆինանսավորման» ծրագրի մասով էկոնոմիկայի նախարարության կողմից ներկայացված բյուջետային հայտով նախատեսվում է 2022թ. ոռոգման արդիական համակարգերի ներդրման հողատարածքներն ավելացնել շուրջ 300 հա-ով (ընդ որում առանձնացված չէ արդիական համակարգեր ներդրած մինչև 3 հա հողատարածքների մակերեսը): Այդ կապակցությամբ 5 տարվա համար 22.0 հազ. հա հողատարածքում ոռոգման արդի համակարգերի ներդրման ցուցանիշը լրացուցիչ գնահատման անհրաժեշտություն ունի։
[bookmark: _GoBack]Հետևաբար հաշվի առնելով, որ ներկայացված տեղեկատվությունը չի բացահայտում շահառուների ֆինանսական շահագրգռվածությունը համակարգի ներդրման արդյունավետության տեսանկյոււնից, անհրաժեշտ է իրականացնել կաթիլային և/կամ անձրևացման ոռոգման համակարգեր ներդնելու ծախսերի և 5 տարվա ոռոգման վարձավճարի մեծությունների համեմատական վերլուծություն:
	Չի ընդունվել:
22.0 հազ. հա հողատարածքներում կաթիլային, անձրևացման  ոռոգման համակարգ ներդրողների  ցուցանիշները բացառապես կանխատեսվող են և լրացուցիչ գնահատական տալ հնարավոր չէ:
Միաժամանակ, «Ոռոգման արդիական համակարգերի ներդրման համաֆինանսավորման» ծրագրում հաշվարկվել և ներառվել են 22.0 հազ. հա կանխատեսվող հողատարածքները:














	2. ՀՀ էկոնոմիկայի նախարարություն
	04.10.2021թ.

	
	N 01/14482-2021

	Նախագծի հավելված 1-ի 5-րդ կետը շարադրել հետևյալ խմբագրությամբ՝
1. «5. Շահառու դառնալու նախապայմանն է՝ կաթիլային կամ անձրևացման ոռոգման համակարգեր ներդրած շահառուների կողմից դիմումի ներկայացումը։»։
	Ընդունվել է:


	Նախագծի հավելված 1-ում՝
2. վերնագրում «հողատարածքները» բառը փոխարինել «հողատարածքներում» բառով,
	Ընդունվել է:


	Նախագծի հավելված 1-ում՝
3. ճշտել պարբերությունների համարակալումը։
	Ընդունվել է:



